
DAVLATNING OZIQ-OVQAT 
XAVFSIZLIGINI TA’MINLASH 
YO‘NALISHLARI

Xamrayev Olimjon Yaxshiboyevich
“Alfraganus” universiteti Iqtisodiyot kafedrasi katta o‘qituvchisi

Annotatsiуa: O‘zbekiston rivojlangan iqtisodiyotni barpo etish yo‘lida aholi soni tez o‘sib borayotgan va uning oziq-ovqatga 
bo‘lgan talabini qondirish hamda oziq-ovqat xavfsizligini ta’minlash bilan bog‘liq asosiy masalalarga duch kelmoqda. 
Ushbu maqolada global iqtisodiy muammolardan biri bo‘lgan oziq-ovqat-xavfsizligi va uning mamlakatimizdagi o‘ziga 
xos jihatlari hamda davlat tomonidan amalga oshirilgan islohotlar ko‘lami ochib berilgan, mavjud muammolar yuzasidan 
xulosa va tavsiyalar keltirilgan.

Kalit so‘zlar: oziq-ovqat xavfsizligi, oziq-ovqat ta’minoti, oziq-ovqat muhiti, ratsinal iste’mol me’yorlari, oziq-ovqat tizimlari, 
agrosanoat kompleksi.
Abstraсt: Uzbekistan, on its way to building a developed economy, is facing major problems related to the rapid growth of 
the population and meeting its demand for food, as well as ensuring food security. This article reveals one of the global 
economic problems, food security and its specific aspects in our country, as well as the scale of the reforms carried out 
by the state, provides conclusions and recommendations on existing problems.

Keу words: food security, food supply, food environment, rational consumption standards, food systems, agro-industrial 
complex.
Аннотация: Узбекистан на пути к построению развитой экономики сталкивается с основными проблемами, связан-
ными с быстрым ростом населения и удовлетворением его спроса на продукты питания, а также с обеспечением 
продовольственной безопасности. В данной статье раскрываются одна из глобальных экономических проблем 
продовольственная безопасность и ее специфические аспекты в нашей стране, а также масштабы проводимых 
государством реформ, приводятся выводы и рекомендации по существующим проблемам.

Ключевые слова: продовольственная безопасность, продовольственное обеспечение, пищевая среда, нормы 
рационального потребления, продовольственные системы, агропромышленный комплекс.

K I R I S H
Bugungi kunda dunyo bo‘ylab turli ko‘rinishdagi global iqtisodiy inqirozlar, iqlim o‘zgarishi va qurg‘oqchilik, 

turli kasalliklar, epidemiyalar va pandemiyalar bilan bog‘liq muammolar kuzatilmoqda. Masalan, 2019-yilda 
boshlangan Covid-19 pandemiyasi butun dunyoda iqtisodiy inqirozga olib kelgan bo‘lsa, pandemiya butun 
dunyo bo‘ylab millionlab odamlarning hayotiga zomin bo‘ldi. Butun dunyoga tarqalgan pandemiya dunyoning 
ko‘plab mamlakatlarini nafaqat iqtisodiy jihatdan bunday holatlarga, balki oziq-ovqat xavfsizligiga ham tayyor 
emasligini ko‘rsatdi. Oziq-ovqat ta’minoti zanjiridagi uzilishlar, tizimdagi beqarorlik va tartibsizlik, oziq-ovqat 
zahiralarining yetishmasligi yaqqol ko‘zga tashlandi. Pandemiya davrida aholining quyi qatlamlarining oziq-
ovqat bilan ta’minlanmaganligi ular orasida ochlikning kuchayishiga olib keldi. Bu, ayniqsa, oziq-ovqat ta’mi-
notining muqobil manbalariga ega bo‘lmagan mamlakatlar uchun alohida xavf tug‘dirdi. Shu bois oziq-ovqat 
mahsulotlarini ishlab chiqarish, ularning xilma-xilligini kengaytirish, mavjud resurslarni yaratish va ko‘paytirish 
bugungi kun hukumatlarining eng muhim masalalariga aylanib bormoqda.

Ayni paytda O‘zbekiston jadal rivojlanayotgan demografik mamlakat bo‘lib, aholining o‘rtacha yillik o‘sishi 
1,92 foizni tashkil etadi. Oʻzbekiston Markaziy Osiyoning boshqa mamlakatlari orasida eng koʻp aholiga ega, 
yaʼni 37,2 million aholi  [10]. Shu sababli ham O‘zbekistonda aholining yetarli oziq-ovqatga bo‘lgan va ortib 
borayotgan talabini qondirish uchun oziq-ovqat xavfsizligiga erishish asosiy masala hisoblanadi. Birlashgan 
Millatlar Tashkilotining Jahon oziq-ovqat xavfsizligi qo‘mitasi (FAO) ma’lumotlariga ko‘ra, “Har bir inson yetarli 
darajada oziq-ovqat olish huquqiga ega” [8]. Bu yangi O‘zbekiston hukumatining asosiy vazifalaridan biridir. 

yil  23-oktabrdagi  “O‘zbekiston Respublikasi qishloq xo‘jaligini rivojlantirishning 2020–2030-yillarga mo‘ljal-
langan strategiyasini tasdiqlash to‘g‘risida”gi  PF–5853-son1  hamda 2022-yil 28-yanvardagi “2022–2026-yil-
larga mo‘ljallangan Yangi O‘zbekistonning taraqqiyot strategiyasi to‘g‘risida”gi PF–60-son2 farmonlari   qabul 
qilindi. Unda: oziq-ovqat xavfsizligi bo‘yicha davlat siyosatini amalga oshirish; oziq-ovqat xavfsizligini ta’minlash 
va iste’molchilarning ratsionini yanada yaxshilash; zarur miqdorda oziq-ovqat mahsulotlarini ishlab chiqarish va 
ularning zaxiralarini yaratish mexanizmlarini takomillashtirish; shu jumladan, xalqaro miqyosda tan olingan va 
qo‘llaniladigan metodologiyalar va ilg‘or tajribalar asosida oziq-ovqat xavfsizligini baholash bo‘yicha monitoringi 
yuritish belgilangan. 

M A V Z U G A  O I D  A D A B I Y O T L A R  S H A R H I
Oziq-ovqat xavfsizligi tushunchasi, uni ta’minlashning nazariy va uslubiy asoslari bir qancha jahon va 

mahalliy olimlarning ilmiy izlanishlarida o‘z ifodasini topgan. G‘arb olimlaridan Griggs D. va boshqa olimlar 
guruhi tomonidan olib borilgan tadqiqotlarida quyidagi mulohazalarini bildiradi: “Yer yuzida sodir bo‘layotgan 
jarayonlarida keng tarqalgan inson bosimining keyingi xavfi keskin va ehtimol qaytarib bo‘lmaydigan o‘zgar-
ishlarga olib keladi. Bunda suv tanqisligi, anomal ob-havo, oziq-ovqat ishlab chiqarish uchun sharoitlarning 
yomonlashishi, ekotizimning yo‘qolishi, okeanlarning kislotalanishi va dengiz sathining ko‘tarilishi taraqqiyotga 
tahdid solishi va butun dunyo bo‘ylab gumanitar inqirozlarni keltirib chiqarishi mumkin bo‘lgan haqiqiy xavflardir. 
Dunyodagi kambag‘allar orasida o‘sib borayotgan farovonlik va rivojlanish huquqi barcha xalqlarning barqaror 
turmush tarziga aylanishini talab qiladi.” [4]

J. Saks o‘z tadqiqotida Mingyillik rivojlanish maqsadlari butun dunyo bo‘ylab muhim ijtimoiy ustuvorliklarga 
erishish uchun global safarbarlikning tarixiy va samarali usuli hisoblanishini ta’kidlaydi. U qashshoqlik, ochlik, 
kasallik, yetarlicha ta’minlanmagan maktab ta’limi, gender tengsizligi va atrof-muhit degradatsiyasi bilan bog‘liq 
muammolar keng jamoatchilikning tashvishini ekanligiga e’tibor qaratadi. [5]

MDH iqtisodchi olimlaridan D.V.Zerakalov tomonidan “Oziq-ovqat xavfsizligi”ga bag‘ishlangan monografi-
yasida oziq-ovqat xavfsizligi masalalari jahon tarixiy jarayonlarida ko‘plab amaliy taxlillar keltiriladi. Oziq-ovqat 
xavfsizligini ta’minlash suv resurslarining XXI asrga borib tanqisligi yuzaga keltirishi hamda bu global iqtisodiy 
muammoga aylanishi haqida ko‘plab rasmiy statistik materiallar taxlilini keltirib o‘tadi. [2] 

Ushachev I. boshchiligidagi bir guruh rossiyalik olimlarning fikriga ko‘ra, “oziq-ovqat xavfsizligi” oziq-ovqat 
mustaqilligi va oziq-ovqatga jismoniy va iqtisodiy jihatdan kirishni o‘z ichiga olgan murakkab tushunchadir. 
“Oziq-ovqat mustaqilligi” - bu me’yoriy va haqiqiy iste’mol darajasidan kelib chiqqan holda, mamlakatning oziq-
ovqat mahsulotlari bilan o‘zini o‘zi ta’minlashi, ya’ni mamlakatdagi ishlab chiqarishning barcha turdagi umumiy 
ichki iste’molga nisbati bilan belgilanadigan tushunchadir deb izohlaydi. [3]

O‘zbekistonda tadqiq qilinayotgan muammoning ayrim tomonlari Sh.Shodmonov, T.Jo‘rayev, D.Tojiboyeva 
va boshqalar tomonidan oziq-ovqat xavfsizligi masalasi ularning o‘quv qo‘llanma va dasrliklarida ayrim qirralari 
umumiy tarzda o‘rganilgan bo‘lsa, H.P.Abulqosimovning “Davlatning iqtisodiy xavfsizligi” o‘quv qo‘llanmasida 
oziq-ovqat xavfsizligi muammosi o‘rganilgan, milliy iqtisodiyot doirasida barataraf etish bo‘yicha amaliy tavsiya 
va takliflar berishga harakat qilingan. Biroq, o‘rganilgan tadqiqotlarda asosan oziq-ovqat xavfsizligi masalasi 
global iqtisodiy xavfsizlikni yuzaga keltiruvchi omil sifatida baholangan. [1]

T A D Q I Q O T  M E T O D O L O G I YA S I
Maqolada O‘zbekistonning oziq-ovqat xavfsizligining hozirgi holati va undagi o‘zgarishlarga ta’sir etuvchi 

asosiy omillar tahlil qilindi hamda nazariy-uslubiy asosi sifatida bir qator xalqaro tashkilotlar, olimlarning ilmiy 
maqola va tadqiqotlari o‘rganildi. Kuzatuvlarimiz natijasida aniqlangan muammolarni yechimini topishda quy-
osiy tahlil qilishga harakat qilindi. Oziq-ovqat xavfsizligiga oid Birlashgan Millatlar Tashkiloti (BMT), Birlashgan 
Millatlar Tashkilotining Oziq-ovqat va qishloq xo‘jaligi tashkiloti (FAO), Jahon banki, O‘zbekiston Respublikasi 
Statistika qo‘mitasi, Qishloq xo‘jaligi vazirligining materiallari va statistik ma’lumotlaridan keng foydalanildi. 

T A H L I L  V A  N A T I J A L A R
“Oziq-ovqat xavfsizligi” tushunchasi va unga berilgan ta’riflari 1940-yillarning boshida birinchi marta fanda 

qo‘llanilgandan hozirgi kunga qadar rivojlanib kelmaqda. Dastlabki oziq-ovqat xavfsizligi tushunchasining mohi-
yati “ochlikdan qutilish” ma’nosidan kelib chiqadi. Salomatlikni asrash uchun zarur bo‘lgan oqsil va boshqa ozu-
qaviy moddalarni o‘z ichiga olgan oziq-ovqat mahsulotlarini ishlab chiqarishni ko‘paytirish maqsadida, asosiy 

1	 lex.uz›docs/4567334
2	 lex.uz›uz/docs/-5841063

iste’molning eng kam miqdordagi energiyasiga ega bo‘lgan don va boshqa ozuqalarga bo‘lgan ehtiyojlarni 
ta’minlashdan boshlab, bosqichma-bosqich oziq-ovqat xavfsizligini ta’minlashga erishish rejalashtirilgan edi. 
1970-yillarda rivojlangan oziq-ovqat xavfsizligiga berilgan ta’riflar ko‘proq oziq-ovqat ta’minoti, ishlab chiqarish 
va qishloq xo‘jaligi faoliyatiga qaratilgan bo‘lib, unda barcha odamlar yetarli miqdorda oziq-ovqat iste’moli tus-
hunchasiga yo‘naltirildi.

Hozirgi kunda oziq-ovqat xavfsizligi tushunchasini izohlashda eng ko‘p qo‘llaniladigan ta’rif 2001-yilda 
oziq-ovqat xavfsizligi sharoitida yana takomillashtirildi: “oziq-ovqat xavfsizligi barcha odamlar har doim o‘zlar-
ining parhez ehtiyojlari va faol sog‘lom hayot uchun oziq-ovqat imtiyozlariga javob beradigan etarli, xavfsiz va 
to‘yimli oziq-ovqatdan jismoniy va iqtisodiy foydalanish imkoniyatiga ega bo‘lganda yuzaga keladi”. [14] Ushbu 
ta’rifda oziq-ovqat xavfsizligi tushunchasi ko‘p o‘lchovli ekanligi asoslab berildi.

Jahon oziq-ovqat xavfsizligi qo‘mitasining oziq-ovqat xavfsizligi va oziq-ovqat bo‘yicha yuqori darajadagi 
ekspertlar guruhi (HLPE) tomonidan oziq-ovqat va oziq-ovqat xavfsizligi holati baholanadi va oziq-ovqat mahsu-
lotlarini ishlab chiqarishdan tortib iste’mol qilishgacha bo‘lgan barcha ishtirokchilar va tadbirlarni hamda ushbu 
faoliyat natijalarini o‘rganadi. HLPE oziq-ovqat tizimining harakatga keltiruvchi ijrochilar va uning elementlarini 
alohida holda mavjud bo‘la olmasliklarini, yani ular bir-biri bilan bog‘liq bo‘lgan sog‘liqni saqlash, energiya va 
transport tizimlari bilan o‘zaro aloqada bo‘lishlarini ta’kidlaydi.

Oziq-ovqat ta’minoti zanjirlari oziq-ovqat mahsulotlarini ishlab chiqarishdan tortib iste’mol qilishgacha 
bo‘lgan faoliyat va undagi ishtirokchilarni o‘z ichiga qamrab deb ta’kidlaydi. Bunda quyidagi bosqichlar sanab 
o‘tiladi: ishlab chiqarish; saqlash va tashish; qayta ishlash va qadoqlash; chakana savdo va bozorlar. Ta’minot 
zanjiri elementlari oziq-ovqat va oziq-ovqat xavfsizligining to‘rtta o‘lchoviga ta’sir qiladi, ya’ni mavjudlik, foydal-
anish (jismoniy va iqtisodiy), foydalanish va barqarorlik.

Mutaxassislar iste’molchining xatti-harakati iste’molchilar tomonidan uy xo‘jaligi yoki individual darajada, 
qanday oziq-ovqat sotib olish, saqlash, tayyorlash, pishirish va yeyish, shuningdek, uy ichidagi oziq-ovqat mah-
sulotlarini taqsimlash (jumladan, jinsga qarab taqsimlash va oziqlantirish) bo‘yicha barcha tanlov va qarorlarni 
aks ettiradi. Iste’molchilarning xulq-atvori asosan aholining oziq-ovqat tanloviga ta’sir qiladi va shakllantiradi 
deb hisoblaydi.

HLPE tizimi oziq-ovqat tizimlarining uchta tarkibiy elementini (oziq-ovqat ta’minoti zanjiri, oziq-ovqat muhiti 
va iste’molchilarning xatti-harakati) belgilaydi, ular dietani shakllantiradi va oziq-ovqatning yakuniy ovqatlanishi, 
sog‘lig‘i, iqtisodiy va ijtimoiy natijalarini belgilaydi. [8] Ulardan O‘zbekistonning oziq-ovqat xavfsizligini tahlil qilish 
va baholash uchun foydalaniladi.

Shuni ham ta’kidlash kerakki, mamlakatimiz aholisi uchun yetarli miqdorda oziq-ovqat mahsulotlari ishlab 
chiqarilishi oziq-ovqat xavfsizligi ta’minlaydi, degani emas. Birlashgan Millatlar Tashkilotining 1996-yilgi Rim 
deklaratsiyasida “Oziq-ovqat xavfsizligi kontseptsiyasi” [16] uning asosiy tamoyillarini belgilab berdi:

●	 oziq-ovqat xavfsizligi deganda nafaqat o‘zini o‘zi oziq-ovqat bilan ta’minlash, balki mamlakat qiyosiy 
ustunlikka ega bo‘lsa, o‘z ehtiyojlari uchun yetarli miqdorda foydali ozuqa maxsulotlari ishlab chiqarishi 
kerak;

●	 hukumatlar, agar kerak bo‘lsa, fuqarolarning ehtiyojlarini qondirish uchun qancha oziq-ovqat kerak 
bo‘lsa, shuncha miqdorda import qilish imkoniyatiga ega bo‘lishi kerak;

●	 davlat o‘z fuqarolari uchun oziq-ovqat bo‘yicha ham jismoniy, ham iqtisodiy jihatdan xavfsiz bo‘lishini 
ta’minlashi kerak;

●	 oziq-ovqat xavfsizligini ta’minlashda aholining o‘zgaruvchan va doimiy o‘sib borayotgan individual ehti-
yojlarini hisobga olish kerakligini ham yodda tutish lozim;

●	 hukumatlar har qanday tashqi omillardan qat’iy nazar, mamlakatning oziq-ovqat mustaqilligini ta’min-
lashi, oziq-ovqat ta’minoti esa mavsumiy va iqlimiy omillarga moslashuvchan bo‘lishi kerak.

O‘zbekiston iqtisodiyotining muhim tarmog‘i bo‘lgan qishloq xo‘jaligi oziq-ovqat xavfsizligi va xavfsizlikni 
ta’minlashning asosiy tarmog‘i bo‘lib, yalpi ichki mahsulotning qariyb 26,07 foizini tashkil etadi va 2020-yilda 
qishloq xo‘jaligi mahsulotlarining mamlakat umumiy eksportidagi ulushi 8,8 foizni tashkil etadi. Buning uchun 
nafaqat oziq-ovqat xavfsizligi tizimini yaratish, balki aholining katta qismi ushbu sohada band ekani, aholi daro-
madining uchdan bir qismi qishloq xo‘jaligiga bog‘liqligini hisobga olsak, oziq-ovqat xavfsizligi sohasini isloh 
qilish dilzarb ahamiyat kasb etadi. Oziq-ovqat va qishloq xo‘jaligi tashkilotlariining umumiy statistik ma’lumotlar 
bazasi ma’lumotlariga ko‘ra, qishloq xo‘jaligida 26 770 ga yerdan o‘tloqlar, yaylovlar, ekinlar maqsadida foyda-
lanilgan bo‘lsa, shundan 12 561 ga yerdan boshqa maqsadlarda foydalanilgan. [10]

Oziq-ovqat ta’minotining asosiy hissasi dehqon xo‘jaliklariga to‘g‘ri keladi, shuning uchun ular mamlakatimiz 
oziq-ovqat ishlab chiqarish tizimining asosiy sub’ekti hisoblanadi. Davlat statistika ma’lumotlariga ko‘ra, 2021-

Syilda qishloq xo‘jaligi yalpi mahsulotini fermer xo‘jaliklari turlari bo‘yicha ushbu ko‘rsatkich eng yuqori ulush 

65,9 foiz bilan dehqon xo‘jaliklariga to‘g‘ri keldi, fermer xo‘jaliklarining ulushi esa 29,2 foizni tashkil etdi. Qishloq 
xo‘jaligi faoliyati bilan shug‘ullanuvchi tashkilotlarga atigi 4,9 % to‘g‘ri keldi (1-rasm). Bundan tashqari, dehqon 
xo‘jaliklari va fermer xo‘jaliklari davlat tomonidan xususiy fermer xo‘jaliklarini qo‘llab-quvvatlayotganini aks etti-
ruvchi yetarli miqdordagi milliy moliyalashtirish dasturlariga ega bo‘lib, bu qishloq xo‘jaligining mamlakat iqti-
sodiyotidagi ahamiyatini ko‘rsatadi.

1-rasm: 2021-yilda fermer xo‘jaliklari turlarining qishloq xo‘jaligi yalpi mahsulotining taqsimlanishi 
Muallif tomonidan tuzilgan 

Sohada oziq-ovqat maxsulotlarini saqlash va yetkazib berish oziq-ovqat ta’minoti zanjirlarining asosiy ele-
mentlaridan biri hisoblanib, oziq-ovqat ta’minoti zanjirlarining ushbu bosqichida oziq-ovqat sifatiga, oziq-ovqat 
yo‘qotishlariga va chiqindilariga muhim ta’sir ko‘rsatadi.  [13] Qishloq xo‘jaligi sektori ko‘lami va aholi sonidan 
kelib chiqib, yetarli miqdorda hosilni saqlash uchun omborlar mavjud biroq, oziq-ovqat yo‘qotishlari ko‘rsatkichi 
hali ham yuqori va bu qishloq xo‘jaligi infratuzilmasini yanada takomillashtirishni talab qiladi.

Qishloq xoʻjaligining umumiy hajmida eng koʻp ulushga ega boʻlgan fermerlar oʻz mahsulotlarini asosan 
mahalliy bozorlarda sotadilar, baʼzan esa Toshkentga (poytaxtga) qimmat narxlarda olib boradilar. Fermer xo‘ja-
liklari kichik va oilaviy mehnatga asoslanganligi sababli, ular oziq-ovqatni katta bozorlarga odatda oziq-ovqat 
tashish uchun maxsus jihozlanmagan eski yuk mashinalarida (masalan, muzlatgichi bo‘lmagan mashinalarda) 
tashiydilar. Ushbu logistika bilan bog‘liq bosqichda hosilning katta qismi sifat jihatidan buziladi va yo‘qoladi. 
Misol uchun, 2020 yilgi so‘rov natijalariga ko‘ra, butun dunyo bo‘ylab ishlab chiqarilgan oziq-ovqatning 15,3% 
umumiy qiymati 370 milliard dollarga teng bo‘lgan xo‘jalik bosqichida isrof bo‘lgan. Bu shuni ko‘rsatadiki, 
ishlab chiqarilgan oziq-ovqatning uchdan bir qismidan ko‘prog‘i isrof qilinmoqda - ehtimol 40% yoki 2,5 milliard 
tonna. [11]

Oziq-ovqat mahsulotlarining yo‘qolishi va isrof bo‘lishining asosiy sabablari – hosilni yig‘ib olishdan tortib 
tashish, saqlash va iste’molchilarga yetkazib berishgacha bo‘lgan infratuzilmaning yomonligi hamda jahon 
standartlaridan ancha orqada, shuningdek, zararkunandalar va hasharotlarning zararlanishi, yomon iqlim sha-
roitida muzlatish va fermentatsiya hisoblanadi. [6]

2-rasm: O‘zbekiston uchun Global ochlik indeksi (GOI) reytingi o‘zgarishi.
Manba: www.globalhungerindex.org/uzbekistan.html

Oziq-ovqat xavfsizligini ta’minlashda mamlakatda o‘ziga xos mentalitet bilan bog‘liq bo‘lgan ba’zi holatlar 
mavjud, masalan, noto‘g‘ri ovqatlanish (mikronutrient yetishmovchiligi), jumladan, noto‘g‘ri ovqatlanish, ortiqcha 
vazn va b. Noto‘g‘ri ovqatlanish nafaqat odamlarning sog‘lig‘iga ta’sir qiladi, balki mehnat qobiliyatining sezilarli 
darajada pasayishi bilan ta’lim qobiliyati va unumdorligiga ta’siri tufayli mamlakatning ijtimoiy-iqtisodiy rivojlan-
ishi uchun uzoq muddatli salbiy oqibatlarga olib keladi. Oziq-ovqat xavfsizligi xalqaro ochlik maqsadlari uchun 
asosiy ko‘rsatkich bo‘lib, oziq-ovqat xavfsizligi sifatida kuzatib boriladi.  [7] O‘zbekistonda to‘yib ovqatlanmasli-
kning keng tarqalgani tashvishli masala bo‘lib, O‘zbekiston aholisining 2,5 foizi to‘yib ovqatlanmaydi. [15]

3-rasm: GOI reytingida ko‘rsatkichlarining o‘zgarishi.
Manba: www.globalhungerindex.org/uzbekistan.html

GOI reytingining umumiy o‘zgarishlari va har bir ko‘rsatkich bo‘yicha GOI o‘zgarishlari haqida ma’lumot 2 
va 3-rasmlarda berilgan. 2-rasmdagi ma’lumotdan ko‘rinib turibdiki, Global ochlik indeksining umumiy o‘zgarishi 
O‘zbekistonda 5,9 ball bilan ochlik darajasi asta-sekin pasayib bormoqda (2000 – 23,7%, 2021 – 5,9%) [7] 2021-
yilgi GOI ballarini hisoblash uchun yetarli ma’lumotlarga ega bo‘lgan 116 davlat orasida O‘zbekiston 21-o‘rinni 
egallagan. Xuddi shunday pasayish tendentsiyasi GOI ning har bir ko‘rsatkichida kuzatilgan. Unda bolalar 
bo‘yning pastligi va to‘yib ovqatlanmaslik kabi ko‘rsatkichlar qashshoqlikka ta’sirchan ko‘rsatkich hisoblanadi. 
Ular uzoq vaqt davomida etarli darajada ovqatlanish yoki noto‘g‘ri ovqatlanish tufayli yuzaga keladi [12] FAOning 
2021-yilda oziq-ovqat xavfsizligi va ovqatlanish bo‘yicha mintaqaviy tahliliga oid hisobotiga ko‘ra, bo‘yi past 
bo‘lib qolgan bolalarning tarqalishi eng kambag‘al mamlakatlar guruhlarida yuqoriligi aniqlangan. Bu esa har bir 
mamlakatlardan oziq-ovqat ta’minoti zanjirini jiddiy qayta ko‘rib chiqishlarini va oziq-ovqat xavfsizligini ta’min-
lashda uzoq istiqbolli dasturlarni ishlab chiqishni talab etadi.

O‘zbekiston Respublikasi Vazirlar Mahkamasining 2018-yil 20-oktabrdagi “Barqaror rivojlanish doirasida 
milliy maqsad va vazifalarni amalga oshirish chora-tadbirlari to‘g‘risida”gi 841-son qarori bilan BMTning 
“Barqaror rivojlanish maqsadlari”ni O‘zbekistonda izchillik bilan amalga oshirish maqsadida 2030-yilgacha 
“Milliy maqsad va vazifalar hamda ularni amalga oshirish bo‘yicha yo‘l xaritasi” tasdiqlandi. [9] Mazkur yo‘l xari-
tasida 2030-yilgacha bo‘lgan davrda amalga oshirish bo‘yicha qator vazifalar belgilab berilgan, jumladan:

●	 o‘ta qashshoqlikni tugatish va qashshoqlikning barcha shakllarini ikki baravar qisqartirish;

●	 ijtimoiy himoya tizimining manzilliligi va samaradorligini kuchaytirish;

●	 zarur miqdorda ovqatlanishning yuqori sifati va muvozanatini ta’minlash va to‘yib ovqatlanmaslikning 
barcha shakllarini bartaraf etish;

S●	 oziq-ovqat mahsulotlarini ishlab chiqarish barqarorligi va samaradorligini ta’minlash;

●	 qishloq infratuzilmasini rivojlantirish, qishloq xo‘jaligi tadqiqotlari va innovatsion texnologiyalarni rivo-
jlantirish.

Oziq-ovqat xavfsizligini mustahkamlash maqsadiga erishish uchun yuqorida sanab o‘tilgan Strategiyada 
quyidagi vazifalar belgilangan:

●	 oziq-ovqat mahsulotlarining yetarli miqdorini ta’minlash mexanizmlarini takomillashtirish, shuningdek, 
qishloq xo‘jaligi ishlab chiqaruvchilarini ijtimoiy soha ob’ektlari bilan integratsiya qilish;

●	 g‘alla yetishtirishda davlat aralashuvi xaridi tizimini joriy etish, qishloq xo‘jaligi va oziq-ovqat mahsulot-
lari narxlarini davlat tomonidan tartibga solish mexanizmidan bosqichma-bosqich voz kechish va davlat 
ehtiyojlari uchun kvota asosida bozor narxlarida don sotib olish mexanizmini joriy etish;

●	 sog‘lom iste’mol qilish madaniyatini yuksaltirish bo‘yicha uzoq muddatli dasturni ishlab chiqish;

●	 xalqaro miqyosda tan olingan metodologiyalar va ilg‘or tajribalar asosida oziq-ovqat xavfsizligini baho-
lash tizimlarini joriy etish va doimiy monitoringini olib borish;

●	 ijtimoiy ahamiyatga ega mahsulotlar ishlab chiqarishni faollashtirish bo‘yicha tarmoq dasturlarini ishlab 
chiqish;

●	 chorvachilikda mahsuldorlikni oshirish, baliq va parrandachilikni barqaror intensivlashtirish, shuningdek, 
sut ishlab chiqarishga qaratilgan ilmiy-tadqiqot ishlarini olib borish.

Bugungi kunga kelib dalat tomonidan olib borilayotgan chora-tadbirlar oziq-ovqat xavfsizligini ta’minlash-
ning yangi yo‘nalishlari, ya’ni aholi oziq-ovqat iste’moli maxsulotlariga sifat jihatidan qo‘yilayotgan talablarning 
o‘zgarishi, ularni saqlash sharoitlarining gigienik va standartlashtirish talablarining kuchaytirilishi, qayta ishlash 
tarmoqlarini kengaytirilishi kabi yo‘nalishlarga qaratilmoqda. Mazkur soha “Aholining sanitariya-epidemiologik 
osoyishtaligi to‘g‘risida”, “Texnik jihatdan tartibga solish to‘g‘risida”, “Standartlashtirish to‘g‘risida”, “Muvofiqlikni 
baholash to‘g‘risida”, “Iste’molchilarning huquqlarini himoya qilish to‘g‘risida”gi qonunlar bilan yanada mustah-
kamlanib, qonuniy tartibga solinmoqda. 

X U L O S A  V A  T A K L I F L A R
O‘zbekiston mustaqilligining dastlabki yillarida oziq-ovqat xavfsizligini ta’minlash katta muammo bo‘lgan 

bo‘lsa, ohirgi yillarda oziq-ovqat xavfsizligini ta’minlashda sezilarli natijalarga erishildi. O‘zbekiston nafaqat 
o‘zini o‘zi ta’minlaydigan, balki boshqa qo‘shni davlatlarga bug‘doy, sabzavot va meva eksport qiluvchi davlatga 
aylandi. Biroq oziq-ovqat xavfsizligini ta’minlash quyidagi muammoli vaziyatlar yuzaga kelmoqda:

Birinchidan, oziq-ovqat mahsulotlarini ishlab chiqarish va iste’mol qilishni diversifikatsiya qilish orqali oziq-
ovqat mahsulotlarini ishlab chiqarishni ko‘payishi ortidan oziq-ovqat ta’minoti muammosini hal qilish talab etilm-
oqda.

Ikkinchidan, qishloq xo‘jaligi sohasida aholi daromadlarining pastligi va qayta ishlangan oziq-ovqat mah-
sulotlarining qimmatligi tufayli odamlarga zarur bo‘lgan oziq-ovqat mahsulotlarini iste’moli bilan bog‘liq mua-
mmolar yuzaga kelmoqda.

Uchinchidan, oziq-ovqat xavfsizligini ta’minlash, shuningdek, oziq-ovqat yetishtiruvchi fermer xo‘jaliklari, 
korxona va kompaniyalarning xalqaro sifat standartlariga (ISO 9000) muvofiqligini ta’minlashda to‘siqlar mav-
judligi kuzatilmoqda.

To‘rtinchidan, qishloq xo‘jaligi korxonalari va fermer xo‘jaliklarining infratuzilmasini yaxshilash, ayniqsa, 
hosilni yig‘ishtirib olish, tashish, saqlash, qayta ishlash va iste’molchilarga yetkazib berishda tizimli yondashu-
vlar yo‘lga qo‘yilmagan.

Beshinchidan, to‘g‘ri ovqatlanish, to‘g‘ri ovqatlardan foydalanish bo‘yicha bilim va ko‘nikmalar aholiga yet-
kazish bilan bog‘liq muammolar mavjud.

Ushbu muammolarni bartaraf etish maqsadida quyidagilarni taklif etish mumkin:

●	 oziq-ovqat siyosatida nafaqat ta’minot siyosatini tanlash, balki qishloq xo‘jaligi, logistika bilan bog‘liq 
barcha infratuzilmani to‘liq modernizatsiya qilish va rivojlantirish, ishlab chiqarish, saqlash va qayta 
ishlash tarmoq tuzilmalarinin takomillashtirish zarur;

●	 ilmiy tadqiqot institutlari qishloq xo‘jaligi ekinlarining hosildorligi va chidamliligini oshirish hamda 
yangi navlarni yaratish maqsadida o‘z faoliyatini takomillashtirish va tubdan o‘zgartirish orqali genetik 
injeneriya kabi yangi tarmoqlarni rivojlantirishni jadallashtirishi hisobiga, hukumatga oziq-ovqat va oziq-
ovqat xavfsizligini tahlil qilish uchun ko‘proq va chuqurroq tadqiqotlar olib borish hamda dehqon va 
fermer xo‘jaliklari bilan hamkorligini kuchaytirish tavsiya etiladi;

●	 mamlakatda iqtisodiyotni jadal rivojlantirish, inflyatsiyani jilovlash va aholining xarid qobiliyatini yax-
shilash, qishloq aholisi daromadlarini oshirish mexanizmini ishlab chiqish bo‘yicha muhim siyosiy va 
iqtisodiy qarorlar qabul qilinish talab etiladi;

●	 aholi yillik o‘sish sur’atinining yuqoriligi oziq-ovqat mahsulotlarini ishlab chiqarish va ta’minlash bo‘yicha 
yaqin kelajakda qo‘shimcha murakkabliklarni keltirib chiqaradi, shuning uchun hukumat cheklangan yer 
resurslari va maydonlardan foydalangan holda hosildorlikni oshirishi yo‘llariga ko‘proq e’tiborni qaratishi 
lozim. Bunda yuqori texnologiya va innovatsiyalardan foydalanish orqali yuqori mahsuldorlikka va oziq-
ovqat chiqindilari va yo‘qotishlarni kamaytirish orqali ishlab chiqarishni yanada faollashtirishga erishish 
mumkin.

